
 

Publicaziuns dalla vischnaunca, jamna 38 

 
Damonda da baghegiar 
 

Nr. 2010-1017/02 
Datum da publicaziun: 24 da settember 2010 
Il patrun: Recal AG, Via Alpsu 49, 7180 Disentis/Mustér 
Il representant: Iso Mazzetta biro d’inschignier, Via principala 125, Caum postal 99,  
7166 Trun 
Object: Implont da scaldar a distanza, midada da project dall’emprema etappa dil conduct da 
provediment pil scaldament a distanza, parcellas 2874, 741, 963, 764, 755, 757, 758, 768, 
760, 2324, 962, 959, 694, 2271, 695, 780, 781, 703, 702, 701, 2487, Via Gonda, Via Sogn Gi-
ons, Via Cons e Via da Scola, 7180 Disentis/Mustér 
 
Nr. 2010-1045 
Datum da publicaziun: 24 da settember 2010 
Il patrun: Bruno Deflorin-Steger, Via Clis 25, 7180 Disentis/Mustér 
Il representant: Bruno Deflorin-Steger, Via Clis 25, 7180 Disentis/Mustér 
Object: Casetta da curtin sil tetg dalla garascha,parcella 1452, Via Clis 25,  
7180 Disentis/Mustér 

 
Nr. 2010-1049 
Datum da publicaziun: 24 da settember 2010 
Il patrun: Albert Spescha-Wiher, Jeninserstrasse 6, 7307 Jenins 
Il representant: Maissen architectura ed immobiglias SA, Via Alpsu 8, 7180 Disentis/Mustér 
Object: Renovaziun dalla casa existenta, baghetg annex da habitar e garascha sutterrana, 
parcella nr. 764, Via Gonda 10, 7180 Disentis/Mustér 

 
Ils plans da construcziun ein deponi tier l’administraziun communala. L’investa publica cuoza 20 dis 
dapi il datum dalla publicaziun. 
 
Eventualas protestas encunter sura damonda da baghegiar ein d’inoltrar a scret enteifer 20 dis alla 
instanza da baghegiar, caum postal 57, 7180 Disentis/ Mustér. La protesta sto esser motivada e sut-
tascretta dil recurrent ni da siu representant. 
 
Disentis/Mustér, ils 20-9-2010 
Uffeci da baghegiar Disentis/Mustér 
 

 
 
Damonda da baghegiar 
 

Nr. 2010-1047/02 
Datum da publicaziun: 24 da settember 2010 
Il patrun: Repower Glion SA, reit Surselva 7130 Glion 
Object: Nr. da project S-151962 Staziun da transformaziun 841 Salaplauna (Disen-
tis/Mustér) 
Nr. da project L-215110 Cabel da 16 kV denter las staziuns da transformaziun, 820 Dule-
zi (Disentis/Mustér) e 841 Salaplauna (Disentis/Mustér) 

 
Agl inspecturat federal d’installaziuns a current ferm ei vegniu inoltrau la damonda per la procedura 
d’approbaziun dils plans da project menziunai sura. 
 
Ils documents vegnan exponi publicamein duront il temps d’avertura dil spurtegl, naven dils 27 da 
settember 2010 entochen ils 26 d’october 2010 en casa communala a Mustér (local nr. 10), Via 
Cons 2. 
 
L’exposiziun publica caschuna in scamond d’expropriaziun el senn dils art. 42–44 dalla lescha 
d’expropriaziun (LExpr; CS 711). 
 
Interessents el senn dallas prescripziuns dalla lescha davart proceduras administrativas (CS 172.021) 
ni dalla LExpr, san inoltrar protestas duront il temps dalla publicaziun ufficiala. Las protestas ein 



  Publicaziuns ufficialas 
 
 

Publicaziuns ufficialas Jamna 38  2 

d’inoltrar agl inspecturat federal d’installaziuns a current ferm, projects, Luppmenstrasse 1, 8320 
Fehraltorf. Tgi che inoltrescha negina protesta ei exclaus dallas proceduras suandontas. Pretensiuns 
en connex cul dretg d’expropriaziun sco era pretensiuns davart indemnisaziuns finanzialas ni materi-
alas ston vegnir fatgas valer enteifer il temps dalla publicaziun ufficiala.  
 
Protestas ni pretensiuns posteriuras el senn dils art. 39–41 dalla LExpr ston vegnir inoltradas agl in-
specturat d’installaziuns a current ferm. Inspecturat federal d’installaziuns a current ferm Projects, 
Luppmenstrasse 1, 8320 Fehraltdorf 
 
Disentis/Mustér, ils 20-9-2010 
Uffeci da baghegiar Disentis/Mustér 
 

 
 
Lubientscha da baghegiar 
 
L’instanza da baghegiar ha concediu suandonta lubientscha da baghegiar: 
 

Nr. 2010-1042 
Societad da baghegiar «Viver el vitg», Via da Scola 18, 7180 Disentis/Mustér; spazzar la casa 
nr. 218B e construir ina surbaghegiada da habitar cun parcadi cuvretg, adattaziun dil project 
2009-1058, parcella nr. 689, Via da Scola 7, 7180 Disentis/Mustér. 

 
Quella lubientscha sa vegnir contestada enteifer 30 dis dapi la publicaziun el Fegl ufficial dalla Sursel-
va tier la Dertgira administrativa dil cantun Grischun. 
 
Disentis/Mustér, ils 21-9-2010 
Uffeci da baghegiar Disentis/Mustér 
 

 
 
Elecziun cumplementara dalla suprastonza communala:  
Propostas 
 
Ils 26 da settember 2010 ha liug l’elecziun d’in gerau ni d’ina geraua per cumpletar la suprastonza 
communala naven dall’entschatta 2010 pil rest dalla perioda d’uffeci 2009/12. Quella elecziun ei ne-
cessaria muort l’abdicaziun da gerau Hans Huonder. Per quella elecziun vala la lescha davart ils 
dretgs politics dalla vischnaunca da Mustér. Pil post da gerau entochen la fin 2012 ei vegniu inoltrau 
suandontas propostas: 
 

• Berther Clemens, 1964, Segnas (niev) 
• Deflorin-Spescha Madlen, 1961, Sontget (niev) 

 
Administraziun communala 
 

 
 
Votaziun federala e communala 
Elecziun communala 
 
La documentaziun da votar duess mintga votant(a) haver obteniu. Cass cuntrari san ins s’annunziar 
immediatamein, denton sil pli tard entochen venderdis, ils 24 da settember 2010 allas 17.00 uras 
tier l’administraziun communala (tel. 081 920 36 36). 
 
Reglas da votar per las elecziuns communalas 
 

1. Ils votants ston emplenir ora ils cedels da votar persunalmein ed a maun. Cedels buca 
empleni ora a maun, che cuntegnan indicaziuns disfamontas ni che tradeschan il votant sco 
era tals ch’ein buca legibels ni che manifesteschan buca clar la voluta dil votant ein buca va-
leivels. 
2. Sco cedel da votar ei mo il cedel ufficial valeivels. Ins astga buca duvrar la gliesta da candi-
dats sco cedel da votar. 

3. Ils votants san votar per correspondenza ni all’urna. Mintga votant sto presentar la carta da 
legitimaziun. Ils cedels vegnan bullai all’urna. 
4. Eligiblas ein era persunas cul dretg da votar che figureschan buca sin la gliesta da candi-
dats. 
5. Substituziun ei buca lubida. 
 

Levgiament da votar 
 
Mintga votant(a) ha la pusseivladad da dar giu sia vusch a scret. En gliez mument sto el/ella observar 
il suandont: 
 
1. Emplenir ora ils cedels da votar e metter quels en la cuviarta da votar e serrar giu ella. 
2. Metter la cuviarta da votar ensemen cun il certificat dil dretg da votar suttascret en la cuviarta, cun 
la quala Vus haveis obteniu la documentaziun da votaziun. 
3. La cuviarta ch’ei adressada all’administraziun communala saveis Vus tarmetter cun posta (suppli-
cau da francar) ni directamein fierer en la scaffa da brevs dalla casa communala. 
 

 
 
Annunzias per la fiera s. Martin 
 
La fiera da s. Martin ha liug uonn gliendisdis, ils 8 da november 2010. Annunzias per stans da fiera 
ein da far a scret entochen mesjamna, ils 6 d’october 2010 all’administraziun communala. Annun-
zias suenter quei termin san buca pli vegnir risguardadas. 
 
Administraziun communala Disentis/Mustér 
 

 
 
Controlla da habitonts 
 
Mortori 
Mathilda Bundi-Loretz, naschida ils 4-5-1945, morta ils 17-9-2010. 
 

 
 
Uffeci da construcziun bassa 
Di dallas portas aviartas en il niev baghetg da basa a Mustér 
 
Igl uffeci da construcziun bassa, district 6, Glion, envida ad in di dallas portas aviartas en il niev stabi-
liment a Mustér: 
 

Sonda, ils 2 d’october 2010 dallas 10.00–14.00. 
 
Il baghetg sesanfla a Plaun da Diras, suenter Mustér en direcziun Sedrun. 
 
Bugen envidein nus Vus tier ina pintga marenda. Tut ils interessents ein cordialmein beinvegni. 
 
Administraziun cantunala dil Grischun 
 

 
 
Rimnada da pupi venderdis, ils 8 d’october 2010 
Adatg! Ei vegn mo rimnau: gasettas, illustradas, catalogs, cudischs e prospects stampai. 
 
Il pupi sto vegnir deponius sper via (sche pusseivel in di avon). Igl ei impurtont da ligiar bein il pupi e 
da buca far memia gronds pacs. Engraziel.  
 
Nus rimnein buca cartun. Quel sa vegnir deponius a Raveras igl entir onn ora e quei las mesjamnas 
(16.00–17.30) e sondas (10.00–12.00) e buca duront la rimnada. 

Bien engraziament per Vies agid e sustegn! 
Scolas Mustér, Ch. Berger 
 

 
 
Cussegl pastoral/Cerchel social-caritativ 
 
Nus envidein las senioras ed il seniors da Mustér ad ina sentupada gievgia, ils 30 da settember 
2010 allas 14.00 en la Pizzeria Surselva. 
 
Cun troccas e jass mo era semplamein en buna cumpignia lein nus passentar enzacontas uras. 
 
Prendei peda e vegni, nus havessan plascher. 
 

 
 
Pro Senectute: Gruppa da sault Mustér 
Cun grond plascher s’entupein gia dapi 20 onns 
 
Mesjamna, ils 6 d’october allas 13.30 entschevein puspei cun las sentupadas da sault. 
 
Envidai ein dunnas ed umens da 50 onns ensi che han plascher da saltar en rudi e star 2 uras en 
emperneivla e legra cumpignia. Saltar ei in moviment per restar movibels ed allerts. 
 
Essas cordial envidai da far ina viseta nunligionta tier nossas sentupadas mintgamai las mesjamnas 
ell’aula dalla casa da scola. 
 
Selegrel sin in seveser  
la menadra, Giuseppa Hosang-Flepp 
tel. 081 947 58 77 
 

 
 
Colonna d’agid Mustér 
Cuors da reiver per affons 
 
Gia dapi biars onns oganisescha la Colonna d’agid Mustér mintga stad cuors da reiver per affons. Per 
dar era igl atun la pusseivladad da trenar da reiver vegn organisau duront 9 mesjamnas sera in cuors 
da reiver per affons dalla 2. entochen 9. classa. 
 
Liug:           Halla da reiver el Center da sport e cultura, Mustér 
Entschatta: Mesjamna, ils 27-10-2010 
                   2. entochen 4. classa, 16.30–18.00 
                   5. entochen 9. classa, 18.30–20.00 
Menaders:  Gabriel, Ervin, David, Corsin, Marcus, Alexi 
Annunzias: Entochen gliendisdis, ils 25-10-2010 alla Colonna d’agid Mustér, Andri Hendry (tel. 081    
                   947 62 02 ni e-mail: fam.hendry@bluewin.ch) 
 
Segirada ei caussa da mintga participont/a. 
Colonna d’agid Mustér 
 

 
 
UHC Desertina Bulls «Seniors» 
 
Nus entschevin puspei cun nos trenaments: Mesjamna, ils 6 d’october 2010, 20.00–21.30 el Center 
da sport e cultura Mustér. 
 
Unihoc per in e scadin, sera da plausch. 
 
Novs commembers ein cordialmein beinvegni. 

Uniun da gimnastica UGM 
 
La gimnastica per veterans e seniors entscheiva gliendisdis, ils 4 d’october 2010 allas 20.00 per ils 
veterans ed allas 20.30 per ils seniors sco usitau el center da sport e cultura Mustér.  
 
Sperein sin ina stedia participaziun. 
 
Noviz ein cordialmein beinvegni. 
 

 
 
Uniun samaritana Mustér 
 
Nies proxim exercezi meinsil ha liug: Gliendisdis, ils 4 d’october 2010 allas 20.00 en casa da sco-
la, Cons. 
 
Sin ina stedia participaziun selegra  
la presidenta 
 

 
 
Secziun da catschadurs Péz Alpetta Mustér 
 
Sonda, ils 25 da settember 2010 ha nossa catscha communabla liug. Nus s’entupein la damaun 
allas 6.00 en il hotel Sax, Mustér. Allas 13.00 ei nies usitau gentar. 
 
Cordialmein envida  
la suprastonza 
 

 
 
Sentupada dils Lumnezians che vivan a Mustér 
 
Tut las Lumnezianas ed ils Lumnezians, ch’ein carschi si ed han il dretg da burgheis en Lumnezia, ein 
envidai cordialmein a nossa sentupada. 
 
Quella ha liug sonda, ils 9 d’october 2010 allas 18.30 el hotel Furka a Mustér. 
 
Cars Lumnezians, nus selegrein sin ina biala sera cun tscheina e legras uras da cumpignia. 
 
Annunzias entochen ils 24 da settember pren encunter: Regina Giger-Caminada, tel. 081 936 43 55, 
ni natel 079 228 53 23. 
 

 
 
Pro Senectute 
Cuors trenament dalla memoria a Trun 
 
Mira sut Trun. 

Ludoteca Mustér 
 
Liug/Ort: Halla Cons, tel. 076 494 39 92 
e-mail: ludoteca@disentis.ch 
 
Uras d’avertura / Öffnungszeiten: 
 
Gliendisdis/Montag: 18.30–20.00 
Gievgia/Donnerstag: 16.00–17.30 
Venderdis/Freitag: 18.30–20.00 
 
Vies team dalla ludoteca 
 

 
 
Biblioteca populara, Mustér 
 
Liug: Casa da scola, tel. 081 947 52 90, biblioteca@disentis.ch 
 
Sut www.disentis.ch ni www.bibliotecas-surselva.ch anfleis Vus nies entir catalog bibliotecar. Per 
e-mail saveis Vus reservar ina ni pliras medias ed enteifer 5 dis retrer ad emprest ellas en biblioteca 
populara. 
 
 
La biblioteca ei aviarta: 
Gliendisdis 18.30–20.00 uras 
Mardis 13.30–15.00 uras 
Gievgia 16.00–17.30 uras 
Venderdis 18.30–20.00 uras 
 
Nies motto: Leger . . . tedlar . . . mirar . . . ! 
Nus selegrein da mintga viseta. 
 
Biblioteca populara Mustér 
 

 
 
 

 


